
Enzacontas remarcas redaczionalas

Pertenent 1’ ediziun digl Ischi XXXIII essan nus necessitai
de far zacontas remarecas.

Sco il preziau lectur constatescha sez, ei I’ediziun d’ uonn per
in’idea pli graischla. Quei deriva dacheu ch’ils prezis dil pupi e
material de stampa ein carschi tondanavon il davos temps ch’ei
deva nuot auter che de reducir il diember dellas paginas da 192 sin
160, ni d’ alzar il prezi digl Ischi da frs. 2.50 sin 3, plus il porto!

Savend con vess biars fan de spender ¢ mo 2 frs. e 50 per in
cudisch romontsch, havein nus cartiu eh’ei seigi meglier d’ edir per
nonn (nus sperein ch’ils prezis de pupi vegnien gleiti puspei nor-
mals!) igl Ischi per duas cutgnas pli satels. Nus havein buca fatg
bugen quei. Da I’ autra vart fussen nus denton era stai mal, sch’il
bi diember d’abonnents digl Ischi fuss tschessaus mo pervia de
miez frane.

Dapi zacons onns ei il diember dils abonnents digl Ischi car-
schius considerablamein. E quei oravon tut per miez nies sempel
pievel romontsch. Igl ei veramein in plascher e bueca pintga satis-
facziun per la redacziun, co nies pievel puril romontsch s in-
_ teressescha pli e pli per nossas damondas ed ideals culturals che
vegnan presentai e cultivai entras igl Ischi. — Nus engraziein sin-
ceramein per quella gronda accoglientscha ed attaschadadad e spe-
rein che quellas bunas relaziuns denter pievel e redacziun seman-
tegnien e creschien ad in crescher.

: Mo donn c¢h’il redactur ha stuiu scadanar uwonn bravamein siu
agen pletg e ¢h’ins auda bue aune pli bia plutialas, stgellas e bran-
sinas! Quei deriva dacheu che dus, treis buns amitgs e capavels col-
laboraturs han buca pudiu dar il damogn de vegnir suttetg gia
uonn cun lur aschi giavischadas contribuziuns. Mo persuenter vegn
quei a daventar ton pli segir in auter onn.

Havend empermes avon treis onns d’edir igl Ischi onn per
onn e quei, sche zaco-zaco pusseivel sin Pastgas, ha ei giu num far
vinavon e tener plaid. Perquei prendei en pasch cun quei che nus
purschin uonn, e manteni tuts fideivladad agl Ischi.

La redacziun.

